
				এই পাতাটির মুদ্রণ সংশোধন করা প্রয়োজন। 
8रे
রবীন্দ্র-রচনাবলী
আবার বারেক ফিরে চিনে লও মোরে, বিদায়ের আগে লও গো আপন ক’রে ।
শোনো শোনো, ওগো বকুল-বনের পাখি, সেদিন চিনেছ আজিও চিনিবে না কি ?
পারঘাটে যদি যেতে হয় এইবার, খেয়াল-খেয়ায় পাড়ি দিয়ে হব পার,
শেষের পেয়ালা ভরে দাও, হে আমার
স্বরের স্বরার সাকী । আর কিছু নই, তোমারি গানের সাথি, এই কথা জেনে আস্থক ঘুমের রাতি।
শোনো শোনো, ওগো বকুল-বনের পাখি, মুক্তির টিকা ললাটে দাও তো আঁকি ।
যাবার বেলায় যাব না ছদ্মবেশে, খ্যাতির মুকুট খসে যাক নিঃশেষে, কর্মের এই বর্ম যাক না ফেঁসে,
কীতি যাক না ঢাকি ।
ডেকে লও মোরে নামহারাদের দলে চিহ্নবিহীন উধাও পথের তলে ।
শোনো শোনো, ওগো বকুল-বনের পাখি যাই যবে যেন কিছুই না যাই রাখি ।
ফুলের মতন সাঝে পড়ি যেন ঝরে, তারার মতন যাই যেন রাত-ভোরে, হাওয়ার মতন বনের গন্ধ হ’রে
চলে যাই গান হাকি । বেণুপল্লব-মর্মর-রব সনে মিলাই যেন গো সোনার গোধূলি-খনে ।
ফাঙ্কন, ১৩৩০

